
Devisdo Relacdes Publicas, Audiovisual e Documentacdo
Agenda N° 252/11
Reuniaun Plenaria Extraordinaria Kinta-feira, 19 de Novembro de 2009

Sesaun Plenaria ba loron ohin nian, preside husi Presidente Parlamento Nacional Sr.
Fernando Lasama de Aratjo hamutuk ho 1° Vice Presidente Parlamentu Nacional, Sr. Vicente da
Silva Guterres, no Secretari Mesa Sra. Maria Terezinha Viegas, I° Vice Secretaria Sra. Dep.
Maria da Costa Exposto no 11° Vice SecretariaSr. Dep. Teresa Maria de Carvalho.

Antes hahu Plenaria ba ohin nian, Presidente husu ba Publiko Timor Leste tomak atu
akompanha no sei tilun ba debate Orsamento Estado 2010, atu nune’e Publiko mos bele hatene
Osan hirak maka aprova iha Parlamento Nasional no Presidente husu ba Senhores Deputados
sira katak iha Diskusaun Generalidade sei hare ba Prinsipio, objectivo no sistema .husi Proposta
de Lei No 29/11.

Sr. dep. Aniceto Guterres nudar Chefe Bankada Parlamentar FRETILIN halo Pontu de
Orden nebe husu ba Mesa atu fo tempo ba Governo hodi responde Relatorio Parecer husi
Komisaun C tamba Relatio Parecer husi Komisaun C kontempla hotu ona iha Relatorio Parecer
ne’e, sugestaun ne’e hetan sekunda husi Sr. dep. Cecilio Caminha Freitas husi Bankada
Parlamentar CNRT no Sr. dep. Adriano do Nascmento husi Bankada Parlamentar PD maibe Sra.
dep. Maria Paixdo husi Bankada Parlamentar PSD no Sr. dep. Natalino dos Santos husi Bankada
Parlamentar husi Bankada Parlamentar CNRT la aseita ho sugestaun husi Chefe Bankada
Parlamentar FRETILIN ne’e.

Presidente konkorda atu fo tempo uluk ba Governo hodi responde no apreciasaun
Relatorio Parecer husi Komisaun C tamba Relatorio Komisaun C representa ona Parlamento
Nasional no Bankadas Parlamentares hotu hola parte iha Komisaun C. Hodi nune’e, Plenaria ba
Sessdo dader suspende hodi fo tempo ba Governo e kontinua ba iha 15H00

Plenaria Parlamento Nasional ohin nian, participa mos husi Primeiru Ministru no
membrus 1V Governu Konstitusional.

Orden do Dia ho agenda Unico:

Discussaun generalidade da Proposta de Lei n. 29/I1 kona ba “Orgamento Geral do
Estado da Republica Democratica de Timor Leste ba tinan 2010”

Presidente fo tempo ba Primeiro Ministro Sr. Kay Rala Xanana Gusmao atu responde no
fo aprecaisaun ba Relatorio Parecer husi Komisaun C.

Tuir Primeiro Ministro. Gusmdo katak Parlamento tenque fo tempo ba Governo hodi
responde Relatorio Komsiaun C nian tamba Relatorio Parecer ne’e naruk tebes no
rekomendasoens ida que barak hodi nune’e Presidente halo intervalo hodi fo tempo ba Governo
atu halo estudu ba Relatorio Parecer husi Komisaun C.



Depois intervalo almogo, Plenaria kontinua no fo tempo ba Governo atu halo
apreciasaun ba Relatorio Parecer husi Komisaun C.

Tuir Primeiro Ministro katak relatorio ida ne’e iha analis ida que klean maibe balun
Governo tenki kurigi tamba ita percisa tempo no tenki reajusta sistema no sociedade hotu tenki
tau matan no involve, Governo iha idea atu halo desentralisagéo iha area aprovisionamento no
desenvolve sector privado, atu halo crescimento iha area agricultura Governo mos estabelece liu
husi fahe tractor no fornece combustivel ba tractor nebe maka Governo fahe no fila rai gratuitu
tamba crescimento agrilkutura importante tebes, Governo mos iha prioridade rasik no Governo
tenki mantein ho nian prioridade hirak ne’e, Governo iha prioridade ba Distritos hotu hodi
esenvolve sector privado, Governo laos fahe osan hanesan Senhores Deputados hato’o durante
ne’e maibe ida sai hanesan objectivo Governo nian. Governo hato’o katak buat balu Governo
bele simu maibe buat barak mos Governo labele simu.

Tuir Ministra Finansas Sr. Emilia Pires katak makroekonomia Timor Leste lao diak
tamba Governo tau ona Timor oan balu atu halo servico ho ema Internasional iha FMI, World
Bank no ADB. Agora da-dauak Timor Leste seidauk iha Nacional Account maibe Governo atu
kria ona Nacional Account ba Timor Leste no kona ba imprestimos Governo tenki halo estudas
ida que Kklean, kona ba impostos Governo mos halo dadauk reforma no iha tinan 2010 Governo
sei hetan receitas husi impostos.

Presidente fo tempo ba Senhores Deputados sira atu halo intervensaun no perguntas kona
Proposta Orsamento nebe mai husi IV Governo Konstitusional.

Senhores Deputados sira hato’o katak sira iha duvidas kona ba alokasaun husi Or¢gamento
tamba Agrikultura no Turismo maka sei fo impakto ba futuro tamba sira maka sei fasilita iha
momento desenvolvimento hodi nune’e Governo tenki investi maka’as iha sector agrikultura.
Senhores Deputados sira mos husu atu Governo aloka Orcamento boot ba rai klaran hanesan
Aileu, Ainaro, Same no Manatuto se lae Distritos hirak ne’e sei kiak nafatin, Senhores
Deputados sira hare desenvolvimento iha sector Edukasaun ne’e repete nafatin ida uluk nian,
Senhores Deputados sira hare investimento ba Saude no Edukasaun ne’e kiik liu, kona ba Pakote
Referedum Senhores Deputados hare diak tamba kria campo de trabalho maibe projectos balun
iha ona maibe halo nafatin (projectos dobel). Senhores Deputados sira husu Orgamento ba
Pakote Referendum mai husi nebe?, Senhores Deputados sira hare katak Or¢amento ne’e
equilibro duni tamba liu husi Or¢amento ne’e fo benifisio ba povo iha area rurais no iha prinsipio
poupansa. Senhores Deputados sira husu atu kria rendimentos alternativo tamba durante ne’e
rendimentus mai husi deit petroleo, Senhores Deputados sira louva Governo tamba eksekuta duni
orcamento 2009 ho resultado ida que diak.

Ikus liu Presidente encerra Plenaria ba ohin loron no sei kontinua fali Sesta-feira loron 20
fulan Novembro tinan 2009 oras 09HO00.

